
Ngandji ka Unyashungu



Ngandji ka Unyashungu li asi kete

“Uku akunyia Mose ului l’usui,  osoku dieli  la On’a untu dia
munyiyama ;  ne  dia  untu  tshe  lawetawo,  ayali  la  lumu  la
pundju.  Ne  dia  Unyashungu  akalangi  wa  la  kete  utamanya,
mbakandawasha On’andi etoi lakanduti, dia untu tshe lawetawo
tavokaki, keli ayali la lumu la pundju.”  (Joani 3:14-16)

Khumadiondjo Jesu akati ati : “Lulangu la Papa lone, dia untu
tshe lenda Ona,  lawetawo,  ayali  la  lumu la  pundju.  Ku dimi
layuwulula lushi l’ekumelu.”       (Joani 6:40)

“Keli  Unyashungu  akatenya  ngandji  kandi  ne  dia  Kristu
akatuvwela lam’akisu antu wa kolo.”        (Romo 5:8)

“Ukundi ayutuhanda, naka tambukale panda kene ka wuki ? To
kakatutela Khumadiondjo ntundu, ndu kakashikikala le su uma
le wane wakakiuki”      (Heberu 2:3)

Ngandji ka Unyashungu ne dia antu andi

“Nyendi wuhu wa ngandji kakatuki Shesu dia shu mbetama ana
wa Unyashungu ;  osoku mbesu.  Ne dia ana wa luta mbenyu,
Unyashungu akatumi  Nyuma k’On’andi  l’etema asu,  ata  ati :
Aba, Shesu.”         (1 Joani 3:1; Ngalatia 4:6)

“Unyashungu li, ngandji kaye ka shikaa keko ushinga a wulu !
Antu  watuyangaka  eshamelu  la  tshina  di’ahafu  aye.  Vo
watutshaka alambu lu efula ka diango dieli lu luudu laye ; we
atuwashaka dia no uma l’okedi aye w’engenongeno. Eteko ka
lumu keko lasuki la ye. Uma lu usasi aye mbatutenaka usasi.
Latuyalaka  keli  ulami  ami,  halahumbi  engo.  Mete,  ololo  la
ketshi  wayundjelaka  nshi  tshe  ya  lumu  lami.  Ku  dimi
layudjaseka lu luudu la Latuyalaka pundju, pundju.”

(Esambu 36:7-9; 23:1,6)



Unyashungu akaleki menya ngandji kandi le su

“Dia dikambu ne mbakenama ngandji ka Unyashungu le su, ne
dia Unyashungu akatumi On’andi etoi la kete, dia shu ndjala la
lumu uma le ndi. Dia dikambu ne mbeli ngandji, aha ne dia shu
takalangi Unyashungu, keli ne dia ndi akatulangi. Ndi akatumi
On’andi dia ndjala ulambu ne dia kolo yasu.”       (1 Joani 4:9,10)

“Ne dia  difutu  dia  akambu wa kolo  eli  nyoi,  keli  ushasha  a
Unyashungu eli lumu la pundju le Kristu Jesu Khumesu. Ne dia
nyu nyakashimbamela uma lu ngandji ka mamba dia mbetawo,
aha uma le nyu nyame, keli ushasha uma le Unyashungu, aha
uma lu etsha , dia untu atayatumbulaki.”

(Romo 6:23. Efeso 2:8,9)

Ngandji ka Khumadiondjo Jesu

Jesu  akati  ati :  “Dimi  lambunyulanga  uku  akanangi  Papa.
Nyuyali lu ngandji kami. Nduku untu la ngandji kuleki kene ka
mvwela engenyi andi. Naka nyu nyambutsha uku anyutelami,
keti engenyi ami mbenyu.”     (Joani 15:9, 13,14)

“Dimi lambunyutshikela ki. Ki kami kambumunyusha. Aha uku
atushaka  wa  la  kete  kamumunyusha  to.  Etema  anyu
tawudidimaki, tawukaki woma. Enda, dimi lambemala la suku,
lambokokola.  Lam’ayuka  untu  diui  diami,  lam’ayundudihula
lukuki, dimi layoto le ndi layole la ndi, ndu ndi ayole la mi.”

        (Joani 14:27. Enyelo 3:20)

“Akona ayeya ntanganya uma lu ngandji ka Kristu na ? Dimi
lambetawo  nti :  Aha  nyoi,  kuyanga  lumu,  kuyanga  andjelo,
kuyanga  waulelu,  kuyanga  akambu  wa  kakiane,  kuyanga
wayayi,  kuyanga  wulu,  kuyanga  utali,  kuyanga  ohongo,
kuyanga engo kekina kakatungama kayeya ntanganya uma lu
ngandji ka Unyashungu keli le Kristu Jesu Khumesu.”

(Romo 8:35, 38,39)



“Nyukitsha ukananu anyu tshe le ndi,  ne dia ndi atunyu-
kanelaka”    (1 Petero 5:7)

“Hawutusundjaka  tufudu  tuhundi  dikuta  diame ?  Keli  nduku
otoi  ayoko  lu  kete  ku  Shenyu  heyi.Ndu  divu  dia  l’ete  anyu
diambalema  tshe.  Okone  tanyukaki  woma .  Nyu nyambuleka
tufudu  efula  limbu  la  wuki.  Nyendi  angwangwa :  vo
hawutuneka, hawutunaka. Vo kema la eumbelu kana dipenge.
Unyashungu atuwashaka  mbu  ya  nde.  Ndi  nemo dia  mamba
dienyu ndeka tufudu efula li !”       (Mateu 10:29-31)

Shu  tatukambaka  kame  la  Unyashungu,  tambunyosengasenga
shati :  Tanyulungulaki  ngandji  ka  mamba  ka  Unyashungu
anyanya ;  ne  dia  ndi  akati  ati :  L’etena  k’ololo,  dimi
lakakukimanyia.  Ulungi,  kakiane  eko  etena  k’ololo ;  enda
kakiane eko lushi la panda.”         (2 Koreto 6:1,2)

Ulami a luudu la lukanu la Filipi akalombe Paulu la Silasi ati :
“Wa yone, kahumbami ntsha dia dimi nshimbamela ? Vo wakati
vati :  Etawo Khumadiondjo Jesu,  ku we ayushimbamela,  ndu
wa lu luudu laye.”        (Etsha 16:30-31)

“Naka we ayushula l’unyo aye wati : Jesu keli Khumadiondjo,
ndu naka we ayetawo l’utema aye wati : Unyashungu akawulula
uma  lu  nyoi,  ku  we  ayushimbamela.  Ne  dia  untu  l’etawo
l’utema  andi,  atuyindjamaka ;  la  one  lashula  l’unyo  andi,
atushimbamelaka.  Afundelu  mvutaka  ati :  Untu  tshe
layuwetawo  hutshama  sonyi…Untu  tshe  latetaka  lukumbu  la
Khumadiondjo.”         (Romo 10:9-13)

